
Тақырыбы: «Этноауыл» лагерінің ашылуы – ұлттық құндылықтар мекені 

Мақсаты: Оқушыларды қазақ халқының ұлттық мәдениетімен, салт-дәстүрімен, ұлттық 

тағамдары және ойындарымен таныстыру арқылы патриоттық тәрбие беру, ұлттық мұраға деген 

құрмет сезімін қалыптастыру. 

Құндылық: Ұлттық бірегейлік, мәдени мұраға құрмет, бірлік пен ынтымақтастық. 

Қорытынды: 

Бүгін мектеп жанындағы «Балдәурен» жазғы лагерінің салтанатты ашылу рәсімі өтті. Ашылу 

салтанатынан кейін оқушылар «Этноауыл» алаңына барып, киіз үйдің ішкі жабдықтарымен 

танысты. Балаларға қазақтың ұлттық бұйымдары, ою-өрнектері, ұлттық киімдері мен ұлттық 

тағамдары туралы кеңінен мағлұмат берілді. Киіз үй ішінде ұлттық дастархан жайылып, 

оқушылар қазақ халқының қонақжайлылық дәстүрімен танысты. 

Іс-шара барысында оқушылар киіз үй маңында ұйымдастырылған ұлттық ойындарға белсене 

қатысты. Атап айтқанда, арқан тарту, қазақ күресі, асық ату сияқты ойындар ойнатылып, 

балалар өздерінің ептілігі мен шапшаңдықтарын көрсетті. Ұлттық ойындар арқылы оқушылар 

ұйымшылдыққа, достыққа және салауатты өмір салтын ұстануға тәрбиеленді. 

Сонымен қатар ашық аспан астында асфальтқа сурет салу жұмыстары ұйымдастырылды. 

Оқушылар қазақы нақыштағы ою-өрнектерді, туған жер тақырыбын және «Этноауыл» лагеріне 

қатысты шығармашылық жұмыстарын бейнеледі. Балалардың суреттерінен олардың қиялы мен 

шығармашылық қабілеттері анық көрінді. 

Күн өте қызықты әрі мазмұнды өтті. Оқушылар ұлттық мәдениет пен дәстүр туралы білімдерін 

толықтырып, қазақ халқының бай мұрасына деген қызығушылықтарын арттырды. Іс-шара өз 

мақсатына жетіп, балалар көтеріңкі көңіл-күймен тарқасты. 

       

       


